Vendim nr. 7 daté 21.02.2023
(V-7/23)

Gjykata Kushtetuese e Republikés sé Shqipérisé, e pérbéré nga: Holta Zagaj, Kryetare, Fiona
Papajorgji, Elsa Toska, Sonila Bejtja, Sandér Beci, Ilir Toska, Genti Ibrahimi, Marjana Semini,
Marsida Xhaferllari, anétaré, me sekretare Belma Lleshi, né datén 21.02.2023 mori né shqyrtim

né seancé plenare mbi bazé té dokumenteve ¢éshtjen nr. 20 (A) 2022 té Regjistrit Themeltar, qé u

pérket:
KERKUES: ALEKSANDER DHIMA
SUBJEKT I INTERESUAR:
DREJTORIA RAJONALE E SIGURIMEVE SHOQERORE,
TIRANE
OBJEKTI: Shfuqizimi i vendimit nr. 00-2022-1183 (189), daté 13.05.2022 té

Kolegjit Administrativ té Gjykatés sé Larté, si i papajtueshém
me Kushtetutén e Republikés sé Shqipérisé dhe dérgimi i

céshtjes pér rigjykim né Gjykatén e Larté.

BAZA LIGJORE: Nenet 42, 131, shkronja “f” dhe 134, pika 1, shkronja “i”, té
Kushtetutés sé Republikés sé Shqipérisé; nenet 27, 49, pika 3,
shkronja “c”, 50, pika 4, 71 dhe 71/a té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese t€ Republikés sé Shqipérisé”, té ndryshuar (ligji nr.
8577/2000).

GJYKATA KUSHTETUESE,
pasi dégjoi relatoren e céshtjes Marsida Xhaferllari, mori né shqyrtim parashtrimet me

shkrim té kérkuesit, i cili ka kérkuar pranimin e kérkesés, konstatoi mungesén e prapésimeve me



shkrim té subjektit té interesuar Drejtorisé Rajonale té Sigurimeve Shogérore Tirané (DRSSH), si

dhe diskutoi ¢éshtjen né térési,

VEREN:
I
Rrethanat e ¢éshtjes

1. Kérkuesi Aleksandér Dhima éshté eméruar né detyrén e oficerit té shérbimit aktiv né
Forcat e Armatosura me urdhrin nr. 0337, daté 28.12.1969 té ministrit t&é Mbrojtjes. Ai e ka kryer
kété detyré pér 23 vjet, 11 muaj e 15 dité deri né daljen né rezervé me urdhrin nr. 3014, daté
16.12.1993 té ministrit t&¢ Mbrojtjes, pér shkak té reformés né Forcat e Armatosura.

2. Kérkuesi éshté trajtuar me pension té parakohshém pér vjetérsi shérbimi pér periudhén
01.01.1999 — 06.09.1999. Né datén 06.09.1999 ai &shté punésuar né Drejtoriné e Pérgjithshme té
Doganave dhe pér kété shkak i éshté ndérpreré pensioni i parakohshém pér vjetérsi shérbimi bazuar
né nenin 11, paragrafi i katért, té ligjit nr. 8087, daté 13.03.1996 “Pér sigurimin shoqéror
suplementar té ushtarakéve té Forcave t& Armatosura t& Republikés sé Shqipérisé, té ushtarakéve
t€ Ministrisé sé¢ Rendit Publik dhe Shérbimit Informativ Kombétar” (ligji nr. 8087/1996). Kjo
dispozité ligjore parashikonte ndérprerjen e pagesés kur pérfituesi rititullohej ushtarak aktiv ose
punésohe;j.

3. Meligjinnr. 9210, dat€ 23.03.2004 “Pér statusin e ushtarakut t€ Forcave t&€ Armatosura
t€ Republikés sé Shqipérisé€” (ligji nr. 9210/2004), hyré né fugqi mé 14.05.2004, u parashikua se
pensioni i parakohshém pér vjetérsi shérbimi nuk ndérpritet né rastin e punésimit (neni 35, pika 2).
Ndérsa me ligjin nr. 9418, daté 20.05.2005 “Pér sigurimin shogéror suplementar t& ushtarakéve té
Forcave té Armatosura té Republikés sé Shqipéris€” (ligji nr. 9418/2005), hyré né fuqgi mé
01.01.2006, u parashikua se ky lloj pensioni ndérpritej vetém nése ushtaraku rikthehej né shérbim
aktiv dhe se masa e pérfitimit nuk mund té ishte mé e madhe se katérfishi i pensionit bazé (neni 14,
pikat 3 dhe 4), ky i fundit i pércaktuar nga ligji nr. 7703, daté 11.05.1993 “Pér sigurimet shoqérore
né Republikén e Shqipéris€” (ligji nr. 7703/1993). Sipas ligjit ndryshues nr. 9481, daté 16.02.2006,
masa e pérfitimit té pensionit té parakohshém pér vjetérsi shérbimi, kur ushtaraku punésohej né

sektorin publik, u barazua me pensionin bazé né shkallé vendi (neni 2).

Vendim i Gjykatés Kushtetuese Fage 2
Kérkues: Aleksandér Dhima



4. Mé pas, né datén 27.06.2009, ka hyré né fuqi ligji nr. 10142, daté 15.05.2009 “Pér
sigurimin shogéror suplementar té ushtarakéve té Forcave té Armatosura, té punonjésve té Policisé
sé Shtetit, t& Gardés sé Republikés, té Shérbimit Informativ té Shtetit, té Policisé sé Burgjeve, té
Policisé sé Mbrojtjes nga Zjarri dhe té Shpétimit e t& punonjésve té Shérbimit té Kontrollit té
Brendshém né Republikén e Shqipérisé” (ligji nr. 10142/2009). Neni 14, pika 4 i tij parashikon se
kur pérfituesi punésohet né vende té tjera pune, qé nuk lidhen me funksionin e tij t¢ méparshém,
masa e pensionit té parakohshém pér vjetérsi shérbimi béhet sa njé pension bazé, i pércaktuar nga
Késhilli i Ministrave, né pérputhje me ligjin nr. 7703/1993.

5. DRSSH-ja, bazuar né ligji nr. 10142/2009, ka rishgyrtuar té ardhurat e tij dhe, né
pérfundim, me vendimin nr. 106/1, daté 30.06.2009, i ka ricaktuar pension té parakohshém pér
vjetérsi shérbimi, me fillim pagese nga data 01.07.2009.

6. Né datén 07.05.2015, kérkuesi ka ngritur padi me objekt rinjohjen e sé drejtés sé
pensionit té parakohshém pér vjetérsi shérbimi pér periudhén 14.05.2004 - 30.06.2009, bazuar né
nenin 35, pika 2, té ligjit nr. 9210/2004 dhe pagimin e kétij pérfitimi deri né datén 30.06.2006, sé
bashku me kamatat. Gjykata Administrative e Shkallés sé Paré Tirané&, me vendimin nr. 3688 (80-
2015-2194), daté 08.07.2015, ka pranuar pjesérisht pading, duke i njohur kérkuesit té drejtén e
pensionit té parakohshém pér vjetérsi shérbimi pér periudhén e kérkuar, si dhe duke urdhéruar
DRSSH-né, té llogariste masén e pérfitimit sipas ligjit.

7. DRSSH-ja, ka paragitur ankim ndaj vendimit, duke pretenduar se gjykata e shkallés sé
paré ka gabuar né zbatimin e ligjit lidhur me formulén pa kufizim té masés sé pensionit, pasi ligji
nr. 9210/2004 nuk ka gené né fugi né kohén e daljes sé kérkuesit né rezervé. Masa e pensionit té
parakohshém, sipas ligjit nr. 9418/2005, éshté e barabarté me pensionin bazé. Po késhtu, DRSSH-
ja ka parashtruar se pas vendimit nr. 33, daté 24.06.2010 té Gjykatés Kushtetuese (Gjykata), ajo
po rillogarit masat e pensioneve té ushtarakéve dhe konflikti me kérkuesin pér masén e pérfitimit
do té shqyrtohet né rrugé administrative prej saj.

8. Gjykata Administrative e Apelit, me vendimin nr. 2953, daté 13.07.2018, ka vendosur
I&nien né fuqgi té vendimit té gjykatés administrative té shkallés sé paré, me arsyetimin se kérkuesi
duhej té trajtohej me pension té parakohshém pér vjetérsi shérbimi, bazuar né ligjet nr. 9210/2004
dhe nr. 9418/2005, sipas té ciléve pérfitimi ndérpritej vetém kur ushtaraku pérfitues rikthehej né

shérbimin aktiv. Lidhur me shkakun e ngritur nga DRSSH-ja né apel se masa e pensionit do té

shqyrtohej né rrugé administrative, Gjykata Administrative e Apelit ka evidentuar se
mosmarréveshja konkrete ka pér objekt njohjen e sé drejtés sé pérfitimit, ndérsa pér masén e
pérfitimit gjykata administrative e shkallés sé paré ka urdhéruar llogaritjen e saj sipas ligjit.

9. N&é datén 30.07.2018 DRSSH-ja, me pretendimin e zbatimit té keq té ligjit, ka ushtruar
rekurs ndaj vendimit té Gjykatés Administrative té Apelit, pér pjesén e pranuar té padisé, duke
kérkuar, gjithashtu, edhe pezullimin e ekzekutimit té vendimit. Kjo kérkesé e fundit éshté pranuar
nga Kolegji Administrativ i Gjykatés sé Larté (Gjykata e Larté) me vendimin nr. 576, daté
24.10.2018. Né pérfundim té shqyrtimit té rekursit Gjykata e Larté, me vendimin nr. 00-2022-1183
(189), daté 13.05.2022, ka vendosur prishjen e vendimeve té gjykatave mé té uléta dhe pushimin
e gjykimit té céshtjes, pasi: (i) kérkuesi né momentin e ndérprerjes sé pensionit nuk kishte shteruar
rrugén administrative té ankimit ndaj vendimit t¢ DRSSH-s&, bazuar né nenin 86 té ligjit nr.
7703/1993; (ii) dhe padia e tij ishte paragitur 11 vjet pas ndérprerjes sé pensionit dhe 6 vjet pas
afatit fundor té pagesés, ndaj ajo ishte ushtruar jashté afatit 3-vjecar té parashikuar nga neni 62,
pika 3, i ligjit nr. 7703/1993.

10. Né datén 18.08.2022, kérkuesi i éshté drejtuar Gjykatés me ankim kushtetues
individual, duke kérkuar shfugizimin e vendimit t€ Gjykatés sé Larté si té papajtueshém me
Kushtetutén dhe dérgimin e ¢éshtjes pér rigjykim. Kolegji i Gjykatés né datén 11.11.2022, bazuar
né nenin 21, pika 1, té ligjit nr. 8577/2000, ka vendosur kalimin e ¢éshtjes pér shqyrtim né seancé

plenare mbi bazé té dokumentave.

I
Pretendimet né Gjykatén Kushtetuese
11. Kérkuesi, né ményré t& pérmbledhur, ka parashtruar se vendimi i kundérshtuar ka
cenuar:
11.1. Té drejtén pér njé proces té rregullt ligjor, té garantuar nga neni 42 i Kushtetutés, né
aspektet e méposhtme:
11.1.1. E drejta e aksesit, pasi ¢éshtja e tij u pushua, duke mos i dhéné zgjidhje sé drejtés
sé pérfitimit té pensionit té parakohshém pér vjetérsi shérbimi. Ankimi
administrativ nuk ka gené i detyrueshém sipas legjislacionit té posagém, ndérsa e

drejta e pensionit té parakohshém pér vjetérsi shérbimi nuk parashkruhet. Gjykata

e Larté ka cenuar parimin e disponibilitetit té padisé, pasi né marrjen e vendimit
nuk iu referua shkakut ligjor, si dhe situatés ligjore gé ekzistonte né datén
14.05.2004 kur u hog ndalimi i pensionit té& parakohshém né rastet e punésimit té
ushtarakut.

11.1.2. Parimi i sigurisé juridike, pasi Gjykata e Larté ka vendosur né dyshim té drejtén e
pensionit té parakohshém pér vjetérsi shérbimi né rast punésimi, e cila éshté e drejté
e fituar nga ligjet nr. 9210/2004 dhe nr. 9418/2005.

11.1.3. Parimi i gjésé sé gjykuar, pasi e drejta pér pension té parakohshém pér vjetérsi
shérbimi ka gené objekt shgyrtimi disa heré né té gjitha shkallét e gjyqésorit deri
né Gjykatén e Larté, e cila ka mbajtur géndrimin se kjo e drejté mund té kérkohet
drejpérdrejt né gjykaté dhe nuk parashkruhet.

11.1.4. E drejta pér njé gjykim té drejté, pasi gjykimi dhe vendimi jané bazuar né nenet 62
dhe 86 té ligjit nr. 7703/1993, té cilat nuk pércaktojné pozitén juridike té ushtarakut
pér pérfitimin e pensionit té parakohshém pér vjetérsi shérbimi, gjé e cila
rregullohet nga legjislacioni i posacém.

11.1.5. E drejta pér gjykim brenda njé afati té arsyeshém, pasi rekursi u shqyrtua pas 3
vjetésh e 10 muajve, duke tejkaluar afatin 90-ditor té parashikuar né ligjin nr.
49/2012 “Pér gjykatat administrative dhe gjykimin e mosmarréveshjeve
administrative”, té ndryshuar (ligji nr. 49/2012).

11.1.6. Parimi i paanshmérisé dhe paanésisé, pasi Gjykata e Larté ka paragjykuar ¢éshtjen
dhe ka ndihmuar interesat e palés tjetér ndérgjygése. Ajo nuk ka respektuar
praktikén e méparshme té saj, pasi ka zbatuar ligjin e pérgjithshém, duke shmangur
ligjin e posagém. Ky i fundit parashikon shprehimisht t& drejtén e ankimit né
gjykaté, ndaj Gjykata e Larté ka ndryshuar bazén juridike té padisé pa kérkesé.
Vendimi unifikues nr. 1, daté 26.11.2010 ka pércaktuar se ndjekja e rrugés
administrative éshté e detyrueshme vetém nése ligji e parashikon shprehimisht. Né
njé rast tjetér té ngjashém, Gjykata e Larté ka arsyetuar se e drejta pér pension éshté
e paparashkrueshme.

11.2. Té drejtén e pensionit, té garantuar nga neni 52 i Kushtetutés, pasi Gjykata e Larté i

ka mohuar té drejtén e fituar nga ligji, duke i cenuar né kété ményreé nivelin e jetesés,

né kushtet kur kjo e drejté nuk parashkruhet dhe legjislacioni qé parashikon kété té
drejté nuk detyron ushtrimin e ankimit né rrugé administrative.
12. Subjekti i interesuar, DRSSH-ja, nuk ka paraqitur prapésime me shkrim, edhe pse
éshté njoftuar rregullisht.

i
Vlerésimi i Gjykatés Kushtetuese
A. Pér legjitimimin e kérkuesit

13. Céshtja e legjitimimit (locus standi) éshté njé ndér aspektet kryesore qé lidhet me
inicimin e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja
“i” dhe 2, té Kushtetutés, si dhe nenit 71 té ligjit nr. 8577/2000, ¢do individ, person fizik ose
juridik, subjekt i sé drejtés private dhe publike, mund té véré né lévizje Gjykatén pér gjykimin
pérfundimtar té ankesave kundér ¢do akti té pushtetit publik ose vendimi gjyqgésor gé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do rast,
duhet té plotésojé kriteret e nenit 71/a té ligjit nr. 8577/2000, gé lidhen me shterimin e mjeteve
juridike efektive, afatin e paraqgitjes sé kérkesés, pasojat negative té pésuara né ményré té
drejtpérdrejté e reale, mundésiné pér rivendosjen e sé drejtés sé shkelur, si dhe rregullimet e
vecanta ligjore té shqyrtimit paraprak té kérkesés.

14. Gjykata véren se kérkuesi, si individ, legjitimohet ratione personae, né kuptim té
neneve 131, pika 1, shkronja “t” dhe 134, pikat 1, shkronja “i” dhe 2, t€ Kushtetutés, pasi ka gené
palé né procesin gjyqgésor né té cilin éshté dhéné vendimi i kundérshtuar mbi té drejtén pér pension
té parakohshém pér vjetérsi shérbimi, ndaj ai ka interes té drejtpérdrejté né céshtjen e parashtruar.

15. Né lidhje me kriterin e shterimit té mjeteve juridike efektive, Gjykata ka pohuar se né
kuptim t€ nenit 131, pika 1, shkronja “f”, t&¢ Kushtetutés, ankuesi duhet t& shfrytézojé né shkallét
e sistemit gjygésor té gjitha mjetet e lejueshme dhe mundésité procedurale pér vendosjen né vend
té té drejtave té pretenduara té shkelura. Mjetet ligjore shterojné kur, né varési té rrethanave té
céshtjes, rregullat procedurale nuk parashikojné mjete té tjera ankimi (shih vendimet nr. 10, daté
04.03.2021; nr. 56, daté 25.07.2017; nr. 56, daté 21.07.2015 té Gjykatés Kushtetuese).

16. Né c¢éshtjen konkrete, Gjykata konstaton se pretendimin pér cenimin e sé drejtés pér

t’u gjykuar brenda njé afati t€ arsyeshém, kérkuesi e ka parashtruar drejtpérdrejt né ankimin

kushtetues, duke mos shteruar paraprakisht mjetet juridike efektive té parashikuara nga nenet
399/1 — 399/12 té Kodit té Procedurés Civile (KPC). Jurisprudenca kushtetuese ka pohuar se, si
rregull, shqyrtimi i pretendimeve né lidhje me kohézgjatjen e arsyeshme té gjykimit, duhet té béhet
nga gjykatat e zakonshme, sipas kompetencés gé parashikon ky kod, né pérputhje me parimin e
subsidiaritetit (shih vendimet nr. 3, daté 17.02.2022; nr. 2, daté 17.02.2022 té Gjykatés
Kushtetuese). Pér rrjedhojé, Gjykata vleréson se ky pretendim nuk mund té merret né shqyrtim,
pér sa kohé qé kérkuesi nuk i ka shteruar mjetet ligjore efektive pérpara se té vinte né lévizje
gjykimin kushtetues.

17. Pér sa u pérket pretendimeve té tjera, Gjykata ¢mon se kérkuesi nuk ka mjete té tjera
né dispozicion, pér rrjedhojé ai e plotéson kriterin e shterimit t¢ mjeteve juridike efektive, né
kuptim té nenit 131, pika 1, shkronja “f”, t&€ Kushtetutés.

18. Po késhtu, Gjykata vleréson se kérkuesi legjitimohet ratione temporis, pasi vendimi i
kundérshtuar i Gjykatés sé Larté mban datén 13.05.2022, kurse ankimi kushtetues éshté dérguar
népérmjet shérbimit postar né datén 18.08.2022, brenda afatit 4-mujor, té parashikuar nga neni
71/a, pika 1, shkronja “b”, 1 ligjit nr. 8577/2000.

19. Né drejtim té legjitimimit ratione materiae, kérkuesi ka pretenduar se nga vendimi
gjyqésor i kundérshtuar atij i jané cenuar e drejta pér njé proces té rregullt ligjor né aspektet e
aksesit, sigurisé juridike, gjésé sé gjykuar, gjykimit té drejté, paanshmérisé dhe paanésisg, si dhe
e drejta pér pension. Né thelb, ai kundérshton pushimin e gjykimit té ¢éshtjes sé tij nga Gjykata e
Larté, me pretendimin se té drejtén e pensionit té parakohshém pér vjetérsi shérbimi e kishte fituar
nga ligji, por padia e tij mbeti pa pérgjigje si rezultat i interpretimit té pasakté té ligjit mbi detyrimin
pér shterimin e ankimit administrativ dhe afatin e paraqitjes sé padisé, duke shkelur né kété ményré
té drejtén e aksesit né gjykaté. Kérkuesi, né funksion té kétij pretendimi, parashtron edhe
argumentet pér siguriné juridike, gjéné e gjykuar, gjykimin e drejté, paanshmériné dhe paanésiné
e Gjykatés sé Larté.

20. Gjykata, duke mbajtur né konsideraté se argumentet lidhen me ményrén e pérfundimit
té procesit gjygésor té zhvilluar ndaj kérkuesit, cmon ta analizojé céshtjen e paragitur né
kéndvéshtrim té nenit 42 té Kushtetutés, sipas té cilit njé e drejté e njohur me ligj nuk mund té
cenohet pa njé proces té rregullt ligjor dhe se kushdo, pér mbrojtjen e saj, ka té drejtén e njé gjykimi

té drejté nga njé gjykaté. Né vlerésimin e pretendimeve té kérkuesit, Gjykata evidenton se

standardet kushtetuese gé garantojné procesin e rregullt ligjor dhe gjykimin e drejté, pérfshiré té
drejtén pér akses, jané ngushtésisht té lidhura nga piképamja organike dhe funksionale me njéra-
tjetrén, né ményré té tillé gé cenimi edhe i vetém njérit standard ndikon né ményré té
pashmangshme né cenimin e té tjerave (shih vendimin nr. 40, daté 22.12.2022 té Gjykatés
Kushtetuese).

21. Pér sa mé lart, pér té pércaktuar nése kérkuesit i éshté cenuar e drejta pér proces té
rregullt ligjor, éshté e réndésishme té analizohet né themel nése procesi i zhvilluar nga Gjykata e
Larté, e cila ka dhéné vendimin e kundérshtuar, ka pérmbushur standardet e procesit té rregullt né

kéndvéshtrim té sé drejtés sé aksesit.

B. Pér themelin e pretendimeve

B.1. Pér cenimin e sé drejtés sé aksesit

22. Kérkuesi ka pretenduar se Gjykata e Larté, duke pushuar gjykimin e ¢éshtjes sé tij, i ka
mohuar té drejtén e pérfitimit té pensionit té parakohshém pér vjetérsi shérbimi pér periudhén
14.05.2004 - 30.06.2009, né masén e pensionit bazé né shkallé vendi. Sipas tij, Gjykata e Larté né
rastin e tij nuk ka respektuar jurisprudencén e saj se sipas ligjeve té posagme nr. 8087/1996, nr.
9418/2005 dhe nr. 10142/2009, paragitja e ankimit administrativ nuk ka gené i detyrueshém. Po
késhtu, sipas kérkuesit, Gjykata e Larté ka gabuar né pérfundimin se padia e tij éshté parashkruar,
pasi neni 31 té ligjit nr. 9418/2005 parashikon se e drejta e pensionit té parakohshém pér vjetérsi
shérbimi nuk parashkruhet. Gjykata e Larté ka cenuar parimin e disponibilitetit té padisé, pasi
ndryshoi veté bazén juridike té zgjidhjes sé ¢éshtjes, né kundérshtim me nenet 16 dhe 185 té KPC-
sé. Ajo nuk shqyrtoi dhe nuk vendosi pér situatén ligjore gé ekzistonte né datén 14.05.2004 kur
kérkuesit i lindi e drejta e mosndérprerjes sé trajtimit me pension té parakohshém.

23. Gjykata ka pohuar se shteti i sé drejtés nuk mund té konceptohet pa u njohur individéve
té drejtén pér t’1u drejtuar gjykatés, e cila nuk pérfshin vetém t€ drejtén pér t€ filluar nj€ proces,
por edhe té drejtén pér té pasur njé zgjidhje gjygésore pérfundimtare pér mosmarréveshjen. Nése
mohohet kjo e drejté, procesi konsiderohet i parregullt, sepse aksesi né gjykaté éshté, para sé
gjithash, kusht kryesor pér té realizuar mbrojtjen e té drejtave té tjera té individit. Megjithaté, e
drejta e aksesit mund té kufizohet kur béhet fjalé pér kushtet e pranueshmérisé sé njé ankimi, si¢

jané afatet e pércaktuara né Kushtetuté dhe ligje (shih vendimet nr. 9, daté 07.02.2017; nr. 18, daté
31.03.2014; nr. 17, daté 19.06.2009 té Gjykatés Kushtetuese).

24. Né rastin kur kushtet e paraqitjes sé ankimit ose padisé, si¢ éshté afati, jané pércaktuar
nga ligji, Gjykata ka véné né dukje réndésiné kushtetuese gé ka zbatimi dhe interpretimi i
dispozitave ligjore nga gjykatat e juridiksionit té zakonshém, pérfshiré Gjykatén e Larté, me géllim
gé individit t’i garantohet procesi i rregullt né aspektet e aksesit né gjykaté dhe té€ mbrojtjes efektive
(shih vendimin nr. 40, daté 22.12.2022 té Gjykatés Kushtetuese). Ndonése interpretimi dhe zbatimi
i ligjit, si dhe vlerésimi i fakteve dhe rrethanave, jané ¢éshtje gé ndajné juridiksionin e gjykatave
té zakonshme nga juridiksioni kushtetues, Gjykata ndérhyn né ato raste kur gjykatat e juridiksionit
té zakonshém, pérmes interpretimit dhe zbatimit té ligjit né njé céshtje konkrete, kané cenuar té
drejtat kushtetuese té paléve. Né kéto raste, Gjykata bén njé vlerésim té natyrés kushtetuese, té
dallueshém nga ai i gjykatave té juridiksionit té zakonshém (shih vendimet nr. 2, daté 17.02.2022;
nr. 3, daté 23.02.2016; nr. 62, daté 23.09.2015 té Gjykatés Kushtetuese).

25. Duke iu kthyer rastit né shqyrtim, Gjykata konstaton se kérkuesi éshté trajtuar me
pension té parakohshém pér vjetérsi shérbimi pér periudhén 01.01.1999 — 06.09.1999, g€ iu
ndérpre pér shkak té punésimit né sektorin publik né datén 06.09.1999. Me hyrjen né fuqi té ligjit
nr. 10142/2009, DRSSH-ja ka rishgyrtuar té ardhurat e kérkuesit dhe i ka caktuar atij pension té
parakohshém pér vjetérsi shérbimi, me fillim pagese nga data 01.07.2009, duke mos ia njohur kété
té drejté atij pér periudhén 14.05.2004 - 01.07.2009. Gjykata e shkallés sé paré dhe gjykata e apelit
e kané pranuar padiné e kérkuesit pér njohjen e sé drejtés né kété periudhé, ndérsa Gjykata e Larté
i ka prishur vendimet, duke vendosur pushimin e gjykimit té ¢céshtjes. Kjo e fundit ka arsyetuar se
paditési (kérkuesi), né kohén kur i éshté ndérpreré pensioni i parakohshém, nuk ka ushtruar ankim
ndaj vendimit té DRSSH-sé pér kété ndérprerje, né pérputhje me parashikimet e nenit 86 té ligjit
nr. 7703/1993, pér rrjedhojé ai nuk mund té kérkojé gjygésisht njé té drejté pa ezauruar mé paré
ankimin administrativ (shih paragrafin 18 té vendimit té Gjykatés sé Larté). Po késhtu, sipas saj,
padia éshté ushtruar né datén 07.05.2015, rreth 11 vjet pas ndérprerjes sé pensionit dhe 6 vjet pas
afatit fundor té pagesés gé ai kérkon, késisoj ajo konsiderohet se nuk éshté ushtruar brenda afatit
ligjor 3-vjecar té parashikuar né nenin 62, pika 3, té ligjit nr. 7703/1993 (shih paragrafin 20, po

aty).

26. Gjykata véren se gjykimi i ¢céshtjes sé kérkuesit éshté pushuar nga Gjykata e Larté pér
shkak se nuk jané plotésuar kushtet formale té shqyrtimit né themel té padisé, gé lidhen me
shterimin e ankimit administrativ dhe afatin e ngritjes sé padisé. Ato parashikohen nga ligji si
kushte pér ngritjen e padisé pér té garantuar respektivisht rolin subsidiar té administratés publike
dhe parimin e sigurisé juridike, megjithaté duhet mbajtur né konsideraté se né thelbin e tyre,
kushtet formale té paraqgitjes sé padisé kufizojné me ligj aksesin né gjykaté. Pér shkak té natyrés
dhe réndésisé sé tyre, ligji pércakton se kushtet formale té ngritjes sé padisé jané té verifikueshme
nga gjykata edhe kryesisht, pa pasur nevojé pér kérkesé paraprake nga palét (shih nenet 16, 18 dhe
19 té ligjit nr. 49/2012). Pér shkak té kétyre karakteristikave, éshté e garté se verifikimi i kushteve
formale té padisé pérbén ¢éshtje me natyré ligjore.

27. Né kété drejtim, Gjykata evidenton se né procedurén e shqyrtimit té rekursit nga
Gjykata e Larté, ligjvénési ka parashikuar disa kérkesa specifike né nenin 473/a, paragrafi 2, té
KPC-sé, i cili éshté i zbatueshém né gjykimin administrativ, bazuar né nenin 1, pika 2, té ligjit nr.
49/2012. Sipas kétyre dispozitave, kur Gjykata e Larté vé né diskutim c¢éshtje té ligjit, té cilat
merren né shqyrtim kryesisht dhe pér té cilat palét nuk kané paragitur mé paré mendimin e tyre,
pérpara shqyrtimit té rekursit urdhérohet njoftimi i paléve dhe caktohet afati pér depozitimin e
parashtresave té tyre pér ¢éshtjet e ligjit. Né kéto raste, neni 482/a, pika 1, shkronja “b”, i po kétij
kodi, né harmoni me nenin 62, pika 1, shkronja “c”, t€ ligjit nr. 49/2012, parashikon se Gjykata e
Larté, nése e vleréson té nevojshme pér shkak té problematikés ose kompleksitetit té ¢éshtjes,
vendos shqyrtimin e ¢éshtjes né seancé gjygésore me praniné e paléve.

28. Duke iu referuar akteve né dosjen gjygésore, Gjykata konstaton se né céshtjen e
kérkuesit shterimi i ankimit administrativ dhe afati i ngritjes sé padisé nuk jané paraqitur si shkage
né rekursin e shqyrtuar né Gjykatén e Larté. Kjo do té thoté se ato jané verifikuar si ¢éshtje ligjore
pér heré té paré dhe me nismé té veté Gjykatés sé Larté né procedurén e shqyrtimit té rekursit né
dhomén e késhillimit. Né kété ményré, kérkuesit nuk i éshté dhéné mundésia té paragesé
paraprakisht mendimin e tij pér ¢céshtjet ligjore té analizuara nga Gjykata e Larté. Ai éshté vendosur
né pozicionin e pamund€sis€ pér t’u mbrojtur efektivisht pér to, duke u pérballur me njé vendim
gjyqésor, gé nuk i jepte pérgjigje pérfundimtare pretendimit qé ai kishte pér té drejtén e pensionit
té parakohshém pér vjetérsi shérbimi. Pér rrjedhojé, pretendimi i kérkuesit pér cenimin e sé drejtés

sé aksesit né gjykaté éshté i bazuar dhe vendimi i Gjykatés sé Larté duhet shfugizuar.

29. Gjykata, duke mbajtur né konsideraté se né zbatim té parimit té subsidiaritetit kontrolli
i respektimit té standardeve kushtetuese éshté funksion edhe i Gjykatés sé Larté, ¢cmon té mos
ndalet né analizimin e pretendimeve té tjera té kérkuesit, qé kané té b&jné me procesin e rregullt
ligjor gé ka vendosur pér té drejtén e pensionit té parakohshém pér vjetérsi shérbimi, pér sa kohé
gé ¢éshtja do té merret sérish né shqyrtim nga ajo gjykaté, e cila duhet t’u japé atyre pérgjigje té
arsyetuar.

30. Né pérfundim, Gjykata vleréson se ankimi kushtetues i kérkuesit, sipas arsyetimit té

mésipérm, éshté i bazuar, ndaj duhet pranuar.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té neneve 131, pika 1,
shkronja “f” dhe 134, pika 1, shkronja “i”, t&¢ Kushtetutés, si dhe neneve 71 dhe 72 t€ ligjit nr.
8577, daté 10.02.2000 “Pér organizimin dhe funksionimin e Gjykatés Kushtetuese t& Republikés

s€ Shqipéris€”, t€ ndryshuar, njézéri,

VENDOSI:

1. Pranimin e kérkesés.

2. Shfugizimin e vendimit nr. 00-2022-1183 (189), daté 13.05.2022 té Kolegjit
Administrativ té Gjykatés sé Larté, si té papajtueshém me Kushtetutén e Republikés sé
Shqipérisé.

3. Dérgimin e céshtjes pér rishgyrtim né Kolegjin Administrativ té Gjykatés sé Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 21.02.2023
Shpallur mé 23.03.2023

